
JENTRADE

Intun pigul manual di caratar sientific divulgatif
vignut fir di poc, il studids todesc Rainer Schlosser al
siel¢ di cambia la tradizional classificazion des fevelis
neolatinis, presentant Le lingue romanze (chest al ¢
il titul dal volum te version taliane, Bologne 2005)
doprant etichetis curiosis e origjinals: “La lenghe
dal podé: il spagnil”, “Une lenghe di culture a nivel
european: il francés”, “La fenis tornade a nassi de
cinise: il catalan”, “Salvat de sO insularitat: il sart” e
cussi indenant. Nus a someat pardabon atrative e juste
la definizion dal ‘ladin’ che al cjape dentri ancje il
furlan, presentat tant che “Un cjamp di sperimentazion
des politichis linguistichis: il retoromang”. La etichete
proponude e je une vore significative e e descrif
ben lis lenghis dal nestri grup che ancjemd no an
un status acetabil, che o speraressin almancul in vie
di definizion, se no propite definitif. Nol ¢ il cas di
analiza culi lis resons di cheste carence, ma o volin
dome di che sul plan sincronic e je determinade des
evidentis framentazions des fevelis des tré sezions,
soredut dal grisonés e dal ladin dolomitan, dula che
a son cetant plui fuartis che no tal furlan. Chestis
divisions a son il risultat di une complicade serie di
fators storics che si son incrosats vie pai secui e che a



an determinat un fuart indebolisi des varietats singulis.
Di chi e nas la dibisugne di fa cuintri ae 16r lente
decjadence, intervignint cun politichis linguistichis
che a puedin da un svolt positif ae situazion. I prins
a sinti la presse a son stits i Svuizars, che za di
desinis di agns si son messedats sul plan legjislatif
pal ricognossiment uficidl dal ruman¢ metint in vore
une serie di preseabii proviodiments pratics: il plui
impuartant tra ducj al ¢ stat chel di cred une lenghe
scrite comune di zonta aes espressions orals. Dopo
di 10r ancje 1 Ladins ‘storics’ des Dolomitis a an fat
tentatifs di chel stes gjenar, simpri sperimentant un
model di ladin scrit comun. Come che si sa, invezit, la
presince di diviersis varietats no influis par nuie su la
comprension tra chei che a fevelin furlan, che a sedin
de Basse o des zonis di mont. Duncje a an di ritignisi
plui fortunats, parcé che no an dibisugne di ‘cred in
maniere artificiadl’ une gnove lenghe pe uficialitat dal
Us scrit ma dome di adatd, cun cualchi justament,
une des varietats plui difondudis che in pratiche e je
aromai doprade e acetade di decenis, se no di secui.
Come che a san i esperts dal setdr, ma aromai no dome
16r, il consorzi Friul Lenghe 2000 za di agns al lavore
in maniere ative in cheste direzion e al prodis oparis
di grant valor. Lis sieltis di politiche linguistiche a
pro dal furlan a son stadis inviuladis, ma al sarés plui
just di imponudis prime in maniere indirete de leg
n. 15/1996 de Regjon Fridl - Vignesie Julie, e dopo



in vie definitive de le¢ n. 482/1999 de Republiche
taliane. Cheste leg¢, essenzidl pal ricognossiment e
pe tutele des minorancis linguistichis storichis de
penisule, e a ricognossit la scuele e la aministrazion
publiche tant che referents principai par meti in vore
i fins che e previot. Il Regolament di atuazion seguitif
(D. P. R. dai 2 di Mai dal 2001, n. 345) tra chés altris
modalitits e normis di intervent, tal Art. 6 (Us ordl e
scrit des lenghis tuteladis intai uficis des amistrazions
publichis) al stabilis che «Metint in vore ’articul 9 de
leg, 1 uficis de aministrazion publiche, tai comuns dal
articul 3 de lec stesse, a istituissin almancul un sportel
pai citadins che a doprin la lenghe tutelade»: duncje
si ded@s che lis aministrazions che a an usufruit dal
dirit di jessi consideradis tra i sogjets tutelats, stant
a ce che al previot ’articul 3, a an I’oblic di istitui
il sportel. Il Regolament perd nol sclaris, e no lu
fasin nancje 1 ats uficiai seguitifs, cuale che e je la
funzion real dal ‘sportel” e cuai che a son i compits
che 1 spietin al ’sportelist’. Nancje il Comitat tecnic
consultif pe metude in vore de legjislazion in rivuart
aes minorancis linguistichis previodit de le¢ 482, che
al a resonat plui voltis su la figure dal sportelist in
ocasion des sos sentadis, nol a mai cjapat une posizion
clare e definitive su chest argoment. E si che aromai a
son centenars i ents locai che a an doprat e a doprin 1
finanziaments par invid un o plui sportei linguistics.



Stant che a mancjin normis precisis, e je lodevule
e gradide la iniziative volude dal dotdér Marco Stolfo,
diretor dal Servizi identitats linguistichis, culturals e
coregjonai tal forest (SILCF), di invia une indagjin, fate
cuntune vore di atenzion e impegn des colaboradoris,
la dotore Federica Angeli e la dotore Cinzia Petris, su
la consistence, la ativitat, lis sperancis, 1’s real e lis
prospetivis dai sportei linguistics dal nestri teritori.
Di cheste analisi a nassin lis pagjinis de Introduzion,
dula che si indichin i compits dai sporteliscj, val a di i
setors dula che a puedin e dula che a an di opera, ma
si precisin ancje chei dula che ni no puedin, ni no an
di intervigni: chest al permet di evitd malintindiments
di comut di bande di cualchi aministrazion. Duncje la
figure dal “sportelist” e je stade modificade rispiet a
ché di un «impleat che al lavore a contat diret cul
public, datr dal sportel di une bancje, di un ufici
public, e v.i.» come che, par esempli, lu definis il De
Mauro. Il Dizionario della lingua italiana. Si a di nota
che se il so compit al ves di jessi dome chel di ricevi
lis domandis dal utent che al fevele une des lenghis
tuteladis e di rispuindi, al varés dome une funzion
simboliche, come che in part al ¢, par jeva su te
cussience dai fevelants il lustri de s6 lenghe par vie dal
ricognossiment public. In realtat in di di vué si pues
rispuindi a cualsisei domande, gjavat cualchi rar cas
di analfabetisim, doprant la lenghe nazional. Invezit
lis funzions dal sportelist a son cetant plui largjis e



impuartantis, come che si pues lei tal paragraf dedicat
ae ativitat e ai siei diviers compits: intun ciert sens al
a une part di colegament atif tra la aministrazion e il
teritori par ce che al rivuarde la promozion e la tutele
de lenghe minoritarie, pront a acetd e a trasmeti, ma
ancje, par ce che i tocje, a realiza lis propuestis e lis
iniziativis che a vegnin di dutis dos lis bandis.

Lis indicazions che si cjatin tal pigul volum che
o presentin no son, ni a podaressin jessi, uficidls. A
son lis conclusions rigjavadis dai risultats di une
indagjin che si limite aes esperiencis furlanis. In dut
cas, chestis conclusions a saran une vore buinis par
riflessions, indicazions e precisazions che a vegnin
fir de minuziose ricercje fate. Si spere che il strument
al vegni doprat e comentat ancje a nivel nazional in
maniere di riva a une definizion de real funzion dal
sportel linguistic, dalir di une juste interpretazion dal
spirt de leg 482.

Za di agns il Consorzi Universitari dal Fridl,
ent local ametlt ai finanziaments previodits de leg
482, al a fat de ‘azion pes lenghis minoritariis’ un dai
setors plui impuartants dal so program gjeneral. Al a
promovit un grup stabil pal coordenament de politiche
a pro des lenghis minoritariis (furlan, fevelis slovenis
e idiomis gjermanics) presintis inte Regjon Fritl -
Vignesie Julie: di chest grup a fasin part i principai
ators dai intervents in chest setor, val a di il Stat cul
Ufici scolastic regjonal, la Regjon cul za nomenat



Servizi identitats linguistichis, la Universitat dai Studis
di Udin cu la s6 Facoltat di Siencis de Formazion, ¢
il Consorzi. Duncje, in cheste ocasion pal Consorzi
al ¢ un plasé e un ondr tornd a conferma in maniere
concrete chest spirt di colaborazion, in particolar cul
SILCF, contribuint ae publicazion di chest impuartant
lavor che si insede tal progjet dal Cors di inzornament
pai insegnants (cognossiit ancje tant che Cors des 400
oris), in part za atuat dal Consorzi ¢ che tal mont de
Scuele tancj a an preseat. Cun di plui, slargjant la
cognossince e definint 1 tiermins di un strument cussi
impuartant pes aministrazions locals tant che il sportel
linguistic, cheste iniziative e devente un strument gnif
pe promozion de leg 482.

Il President
dal Consorzi Universitari dal FriGl

Giovanni FRAU

PRESENTAZION

Al ¢ facil fevelda di “tutele des minorancis
linguistichis”, ma al ¢ cetant plui dificil passa des peraulis
ai fats. Lis personis che a fasin part di une comunitat
linguistiche diferente di ché taliane e che si son stabilidis
di secui tal nestri Pals lu an provat su la lor piel. Di fat
a son passats plui di cincuante agns de jentrade in vore
de Costituzion, che intal articul 6 e sosten cun solenitat
che “La Republiche e tutele lis minorancis linguistichis
cun normis di pueste”, ae aprovazion des legs 482/1999
e 38/2001, che a an fat in maniere che chel principi
fondamental nol sedi plui letare muarte.

No je cheste la ocasion adate par fiasi domandis
su chés che a son lis causis di chest ritart, ¢ nancje
par ferma la atenzion su la tutele extracostituzional
precedente, fondade su tratats internazionai e acuardis
bilaterai, che e rivuardave dome une part des comunitats
aloglotis. Si vl pluitost insisti su la impuartance di doi
proviodiments tant che chei aprovéts dal Parlament
talian il més di Novembar dal 1999 e ai prins dal 2001:
il prin al rivuarde dutis lis minorancis linguistichis
storichis di Italie (e fra chés ancje la comunitat furlane,
ché slovene e ché gjermanofone dal Frial-Vignesie
Julie) e chel altri dedicat in maniere specifiche ae tutele
de minorance slovene de nestre regjon.

No cate i1 lor limits e lis dificoltits par metilis in
vore, lis dos Lecs a an il merit, di 1a di chel di esisti, di
v€ normis che a tutelin lis minorancis e lis 16r lenghis
sedi dal pont di viste de valorizazion di un patrimoni
cultural, sedi par ce che al rivuarde il ricognossiment
e la garanzie di dirits fondamentdi. Chest parce che
si ispirin ai principis de Costituzion taliane e a ce
che a sostegnin lis Istituzions europeanis e lis plui
impuartantis Organizazions intergovernativis su chest
argoment.

Tignint simpri a ments chest dopli obietif, lis
azions di tutele previodudis, a dan centralitit al Os
des lenghis tuteladis, che si cjatin intune situazion
minoritarie par vie che a son mancul dopradis sedi
in tiermins di cuantitdt (mancul difondudis) sedi in
tiermins di cualitat (esclududis di tancj ambits e formis
di comunicazion). Par chest si cjatin a sedi “mancul
lenghis” o “lenghis di serie B”, cussi come che si
cjatin a sedi “citadins di serie B”, discriminats a palés
(improibizion di dopra la s6 lenghe) o di scuindon (no
ricognossiment de pussibilitat di dopra la s6 lenghe o
indiference) lis personis che par tradizion a doprin chés
lenghis, che in 16r a ricognossin almancul une part di
se, che ur dan un valor identitari e che a pandin cun
lor la partignince o la volontat di partegni a un grup.
Pes stessis resons ancje chest grup al ¢ considerat “di
seric B”, val a di une minorance. Al ¢ in chest sens
che da centralitat al s al vil di lavora sedi in pro de

lor esistence — ven a stai de 16r valorizazion — sedi des
personis che lis doprin e che a vuelin dopralis, duncje
dai lor dirits linguistics.

Propite par chest la legjislazion di tutele e previot
normis che a rivuardin i tré setors claf dal Gs des lenghis
inte societdt contemporanie — la istruzion, i miecs di
comunicazion e la aministrazion publiche — val a di
propit chei setdrs dula che la presince des lenghis di
minorance e jere stade escludude o ridusude in mit
significatif, chei che lis minorancis a rivendicavin e
che a son strategjics e converzents pe elaborazion e pe
realizazion di cualsisei politiche linguistiche.

In cheste suaze, ce che al previot I’articul 9 de
Lec 482/1999, regolat dal articul 6 dal D.P.R. 345/2001,
al ¢ un dai elements plui significatifs de normative in
materie, tant e je vere che al ven proponit une altre
volte, formulat in maniere plui eficace, tal articul 8 de
Lec 38/2001. L 0s scrit e oral des lenghis tuteladis intai
uficis des aministrazions publichis, di fat, al rispuint in
maniere juste ae dople necessitat di valoriza lis lenghis
e di ricognossi la plene citadinance a 16r e a ducj chei
che lis doprin. E propite la creazion di sportei pai
citadins che a doprin lis lenghis tuteladis e je, almancul
in teorie, la forme plui indevant e inovative di chest
gjenar di intervents.

Chest potenzidl — intindGt, par esempli, tant
che motivazion e competencis dai operadors dai
“sportei linguistics” o tant che insiemit di ativitats di

comunicazion intes lenghis e di promozion dal Gs des
stessis —al € vignit fir di un monitorament che il Servizi
pes Identitats linguistichis, culturals e pai coregjonai tal
forest de Regjon Fritil — Vignesie Julie al a fat par meti
in vore la Le¢ 482/1999 in pro dai citadins di lenghe
furlane, slovene e todescje. In cheste ocasion si sin
rindiits cont des dificoltats che a an lis aministrazions
e 1 “sporteliscj” a defini inte maniere plui complete e
eficace parts, funzions e azions, stant che a mancjin
indicazions precisis.

Il Vademecum pai sportei linguistics al nas propite
par rispuindi in maniere concrete a cheste necessitat
comune ¢ di consecuence par contribui ae metude
in vore redl e eficace de legjislazion di tutele. Chest
strument al ¢ stat elaborat su la base de rilevazion des
situazions che za a esistevin e confrontant i contigniits de
legjislazion di tutele e la normative su la comunicazion
publiche e il rapuart tra 1 citadins e lis istituzions. Si
propon tant che un un strument che al jude a invia e
a svilupa lis ativitats dai sportei cu la dople finalitat
di proponi direzions progjetudls e operativis e di da
elements di (auto)valutazion des iniziativis inviadis.
In particolar, al da un cuadri di riferiment par savé ce
che al ¢ un sportel, cuale che e je la s6 funzion intune
aministrazion publiche, ce che al ¢ mior che al fasi un
ent che al “vier¢” un sportel linguistic, chel che al a di
jessi il profil professiondl dai operadors, cualis che a
son lis tantis ativitats di invid, ma ancje dut ce che nol ¢

un s just o eficag dal sportel e dal “sportelist”.

Il Vademecum al a ancjemo un fin, chel di fa
cognossi ai citadins cheste impuartante forme di
aplicazion de legjislazion di tutele e plui in gjeneral al
fas savé che il ricognossiment de diviersitat linguistiche,
che e caraterize in maniere particolar il Fritl — Vignesie
Julie, al ¢ un valér e un dirit. Par duc;.

Su chest cont, al ¢ impuartant marca che il Servizi
pes Identitats linguistichis, culturdls e pai coregjonai
tal forest de Regjon Fritil — Vignesie Julie al a realizat
il Vademecum cjapant dentri diviers sogjets: no dome
i “sporteliscj” e 1 aministradors dai diferents ents
interessats a meti in vore la Le¢ 482/1999, ma ancje il
Comitat tecnic sientific dal ARLeF-Agjenzie Regjonal
pe Lenghe Furlane e la Comission consultive pes
ativitats culturals e artistichis de minorance slovene e
infin i1l Consorzi universitari dal Fritl, che al a colaborat
ae realizazion di cheste publicazion.

Il Diret6r dal Servizi
identitats linguistichis,
culturdls e coregjonai tal forest

Marco Stolfo

15






INTRODUZION

Chest document al ¢ il risultat dal lavor di
coordenament e di monitorament dai sportei linguistics
inviats in Regjon cui finanziaments de Le¢ 482/99
Normis in materie di tutele des minorancis linguistichis
storichis (esercizis finanziaris pal 2001/2002).

Par cognossi mior che al ¢ pussibil la situazion
dai sportei linguistics, il Servizi identitats linguistichis,
culturdals e coregjonai tal forest (SILCF) de Regjon
Autonome Frill - Vignesie Julie, tal més di Mai dal
2005 al a inmaneat dos diferentis riunions. Ae prime
a an partecipat i1 operadors dai sportei linguistics,
in servizi € no, € ae seconde i lor aministradors di
riferiment. L’obietif principal di chei incuintris al
¢ stat chel di scolta lis personis interessadis par capi
cualis che a jerin lis problematichis e lis propuestis
pe organizazion dal lavor e la figure di cui che al ¢
assegnat al sportel linguistic.

In ducj 1 doi i incuintris a son stits dats fir
cuestionaris anonims, preparats dal personal dal sportel
linguistic dal SILCF.

Par ce che al rivuarde 1 sporteliscj, il fin dai
cuestionaris al ¢ stat chel di cjapa su, te maniere plui
complete pussibil, informazions sul lavor dal sportel e
su la lor figure professional, su la situazion contratual,

su lis competencis, sui rapuarts cun chei altris uficis
dal Ent dula che a lavorin, su lis dificoltats che a an vt
echeaan, e v.i.

Ancje 1 aministradors, jemplant i cuestionaris
che a jerin stats preparats di pueste par 16r, a an
podit descrivi la ativitdit dal sportel inviat des 1or
aministrazions, ¢ di cualis che a son stadis lis dificoltats
te gjestion dal progjet. Insieme cu lis dificoltats
cjatadis, a son stats tirdts su ancje i sugjeriments par
che in avigni la progjetazion e puedi miord e vé plui
efiet sul teritori.

La prime esigjence vignude fir dai incuintris e je
stade ché di da diretivis, buinis sedi pai sporteliscj che
pai aministradors in mit di organiza e gjestl pal mior il
lavor dal sportel, integrantlu tes ativitats di chei altris
uficis, e par che al vedi un plui grant efiet sul teritori.

Daspo vé elaborat lis informazions tiradis su,
a son saltats fir dats interessants che a an permetit
di incuadrd in maniere avonde afidabile la situazion
dai sportei linguistics in Regjon e di da dongje chest
document.

Infin, si pues di che chest vademecum al ¢ stat
preparat no dome par indre¢a la ativitat dai sportei
linguistics, ma ancje tant che strument di valutazion
e autovalutazion de ativitat stesse. Di fat si a di tigni
presint che i dats di partence a son redi: lis competencis
domandadis a son chés che i operaddrs in servizi a
an pardabon, lis esigjencis a son chés palesadis dai

operadors e dai aministradors e lis dificoltits a son
chés che ducj 1 doi i sogjets cjapats dentri tal progjet
dai sportei linguistics a an di fronta ogni di.

| SPORTEI LINGUISTICS

L’articul 9 de Le¢ 482/99 al permet di dopra tai
uficis des aministrazions publichis la lenghe tutelade
sedi in forme oral che scrite. Par chest lis publichis
aministrazions a proviodin, ancje cun convenzions
cun altris ents, a garanti la presince di personal bon di
rispuindi aes domandis dal public doprant la lenghe
tutelade’.

In cheste otiche il singul citadin al a la pussibilitat
di interagji inte lenghe tutelade cui uficis de publiche
aministrazion, che e a di garantii chest dirit. Il sportel
linguistic, duncje, al ¢ un dai elements plui inovatifs par
sostigni e promovi lis lenghis minoritariis e al permet a
une aministrazion publiche di garanti ai utents il dirit di
comunica te lenghe tutelade.

Dopra la lenghe di minorance inte vite publiche
e, in particolar inte aministrazion, (¢ no dome intal
ambient familiar), al contribuis cence fal a al¢a il so
status par cui che le fevele. Di fat dome 1’Gs veicolar de
lenghe tutelade, tant che strument di comunicazion in
cualsisei setor (dissiplinar, mediatic, e v. i.), 1 garantis

! Naturalmente la forma al singolare si riferisce ad ognuna delle minoranze
linguistiche presenti sul territorio.

il rinovament e la vitalitat. In gjeneral la funzion dal
sportel linguistic e je duncje di promozion de lenghe
intun progjet di status planning.

Par riva a chest obietif al ¢ essenzial inmanea un
sportel linguistic eficient, che al sedi facil di cjata, ben
visibil, ¢ ancje ben colegiat cun ducj i uficis dal Ent
che lu a istituit e cu lis diviersis struturis e associazions
dal teritori che si interessin di tutele e di promozion
linguistiche.

L’operador linguistic (sportelist) al ¢ la figure
central di chest progjet. Il suces dal sportel, 1’efiet che al
vara sui citadins e sui utents, al dipendara de motivazion
e dal sostegn de Aministrazion, de capacitat di cheste di
meti il sportelist in stat di lavora in colaborazion cui
diviers uficis, e ancje de competence dal stes sportelist.

PAR CHE IL SPORTEL AL FUNZIONI BEN AL COVENTE
CHE LA AMINISTRAZION:

- e prepari un spazi visibil e funzional cun ducj 1
imprescj che a coventin,;

< e dedi al sportelist la pussibilitat di colabora cun
ducj 1 uficis;

- lumeti in stat di lavora in rét cui sportei inviats di
altris Ents;

Iu meti in stat di lavora cu lis scuelis e cu lis
associazions che si interessin di tutele e di
promozion de lenghe;

1 permeti di frecuentd cors di inzornament sedi
par miora lis s6s competencis linguistichis che lis
cognossincis che a rivuardin la Le¢ 482/99.

PAL STES FIN, L'OPERADOR DAL SPORTEL LINGUISTIC
AL A DI VE COMPETENCIS SPECIFICHIS:

->

prime di dut al & di vé€ une otime cognossince
de lenghe fevelade e scrite. Stant che part de s6
ativitdt e sara aministrative, al a di vé nozions
di dirit aministratif e al a di cognossi il lengac
setorial burocratic e tecnic aministratif;

al ¢ impuartant che al cognossi ben la legjislazion
su la tutele des lenghis di minorance, in maniere
di prepard une domande di contriblt, elabora
progjets che a puedin jessi finanziats des Lecs
statdls e regjonals che a tutelin lis lenghis
minoritariis, al a di savé a cui manda lis domandis
di contribit, e v.i.;

al a di savé cualis che a son lis diferentis struturis

aministrativis che si ocupin de tutele linguistiche
sul so teritori;

al ¢ ben che al vedi ancje nozions di politiche
linguistiche, che al savedi cualis che a son lis
azions plui eficacis e che a an un efiet plui fuart
par promovi une lenghe di minorance, in maniere
che il sportel no si interessi e nol promovi dome
iniziativis culturals;

al ¢ ben che al vedi cognossincis aministrativis di
base;

stant che il lavor al previdt un costant contat
cul public, al a ancje di vé une predisposizion
ai rapuarts interpersonai, e jessi in stat di lavora
insieme cun chei altris colaboradors;

un ultin aspiet, ma no mancul impuartant, e je la
motivazion dal operaddr e il so interés pe tutele e

pe promozion de lenghe di minorance.

I1 lavor dal sportelist al a doi aspiets: un di contat

diret cui utents, e un organizatif, che al cjape dentri dutis
lis ativitats che a rindin pussibile la comunicazion te
lenghe tutelade: chescj aspiets a son fondamentai e no
si puedin separa un di chel altri. Il sportelist nol pues sta
datr dome ae part aministrative dal lavor, nol baste che
al viodi dome dal aspiet organizatif dai progjets. Chest,
cjapat di bessol, nol a nissun efiet sui citadins e duncje
nol rispuint a ce che al stabilis 1’articul 9 de Le¢ 482/99.

LA ATIVITAT DAL SPORTELIST E PREVIOT DIVIERS
COMPITS, TRA CHEI:

- judaiuficis te comunicazion cui citadins te lenghe
tutelade, sedi in forme oral che scrite, par:

» favori 1’Gs dai servizis publics fasintju cognossi;

» favorl 1’0s dai servizis ufierts ai citadins e la
informazion su lis struturis;

> presentd lis ativitats des istituzions e il 16r
funzionament;

» presentd lis disposizions di le¢ in maniere di
facilita la 16r metude in vore;

» promovi une plui grande cognossincis su
argoments interes public e social di riléf;

» promovi la imagjin des aministrazions metint in
las events di impuartance local, regjonal, statal e
internazional;

» juda i1 utents a dopra la lenghe tutelade tai uficis
dal Ent dula che al lavore (par esempli preparant
ducj 1 modui e il materidl informatif te lenghe
tutelade o fasintju deventa bi/plurilengai, taca

1 avis inte lenghe tutelade o bi/plurilengai,
publicizant lis iniziativis dal Ent cun volantins
inte lenghe tutelade o bi/plurilengdi, curant
I’inzornament dal sit Internet istituzional bi/
plurilengal, fasint deventa bi/plurilengal la vuide
dai servizi pal citadin...);

> jessi in stat di da dutis lis informazions su lis
ativitdts e su lis iniziativis dal Ent inte lenghe
tutelade;

» prepard materidl scrit di informazion e divulgazion
te/s lenghe/is tutelade/is par fa cognossi ai citadins
la normative su lis lenghis di minorance e i dirits
e lis oportunitats che la Le¢ 482/99 ur garantis;

» viodi de promozion e de gjestion dai progjets
specifics dal Ent pe promozion de lenghe tutelade;

» publiciza, ufrl consulence e coordena lis ativitats
di tutele e di promozion linguistiche progjetadis di
altris ents e associazions che a operin sul teritori
(judant par esempli lis scuelis a prepara i progjets
des ativitats didatichis di fa inte lenghe tutelade);
» comunicd cui coleghis par promovi e incentiva
I’Gs de lenghe tutelade te aministrazion dula che
al ¢ in servizi.
AL E IMPUARTANT EVIDENZIA ANCJE CUALCHI ASPIET

26



CHE, AL CONTRARI, NOL FAS PART DAI COMPITS E DES
COMPETENCIS DAL SPORTEL LINGUISTIC E CHE A PO-
DARESSIN SMINUT L'EFIET SUI UTENTS:

>

prin di dut si a di specifica che un operador
linguistic al ¢ une figure professional specifiche
e no un dipendent in plui che la aministrazion e
dopre par compits che no i spietin, tant che lavors
restats indar o lavor aministratif gjeneric che nol
rivuarde 1 progjets pe promozion des lenghis di
minorance, € v.1.;

i sporteliscj no son ricercjaddrs, duncje la 16r
ativitat no pues limitasi ae ricercje fine a se stesse.
Cheste ativitat invezit e je acetade dome se e
rivuarde 1’ambit istituzional dula che il sportelist
al lavore e par chel che al covente, par esempli,
par prepara material di informazion bi/plurilengal,
par progjeta ativitats che par jessi realizadis a an
bisugne di un finanziament, par valuta I’impat sui
citadins des iniziativis dal sportel, e v.1.;

I’operaddr linguistic, ancje se al a di vé une otime
paronance de lenghe scrite, nol ¢ un tradutor.
Di fat tradutér e sportelist a son dds figuris
professiondls diferentis. Chest al val di che il
sportelist al a di savé scrivi in maniere corete
cualsisei comunicat, relazion e modul te lenghe

tutelade, ma la ativitdt no a di passa i compits e
1 fins de aministrazion di riferiment. I lavors di
traduzion (tant che libris, statlts, documents,
e v.1.) che, al contrari, a previodin une precise
competence linguistiche, a an di jessi fats di
figuris professionals specifichis

infin, il sportelist nol ¢ dome un operador cultural,
e nancje un “espert di culture local”, e duncje
il so lavor nol a di jessi limitat dome a chest
setor. I sporteliscj no son ni bibliotecaris, ni mes
comunai, ni vuidis turistichis ma dipendents e
colaboradors cun funzions e competencis precisis.
Come che o vin za dit in chest document, la
Aministrazion e a di metiju in stat di lavora in
colaborazion cun ducj i uficis dal Ent e ancje cun
altris ents e associazions, stant che a promovin lis
16r lis iniziativis istituzionals.

| SPORTEI LINGUISTICS DE REGJON FRIOL - VIGNESIE JULIE

LEC 482/1999
ENTS SORECOMUNAI

PROVINCIIS DI UDIN, GURIZE E PORDENON

UD |COMUNITAT MONTANE DAL GLEMONAS, CANAL DEL FIER, VALCANAL

UD |COMUNITAT MONTANE DE TOR, DAL NADISON E DAL CUEI

GO | CONSORZI PAL DISVILUP DAL CENTRI UNIVERSITARI DI GURIZE

AGIJENZIE REGJONAL PE PROTEZION

ub DAL AMBIENT DAL FRIUL - VIGNESIE JULIE
;F}?)//[ljn?l REGJON AUTONOME FRIUL - VIGNESIE JULIE

COMUNS FURLANS
UD |INTE PROVINCIE DI UDIN

PN INTE PROVINCIE DI PORDENON
COMUNS SLOVENS
TS INTE PROVINCIE DI TRIEST

GO | INTE PROVINCIE DI GURIZE

UD |INTE PROVINCIE DI UDIN
COMUNS TODESCS E PLURILENGAI

GO |INTE PROVINCIE DI GURIZE

UD |INTE PROVINCIE DI UDIN

TOTAL SPORTELISCJ LENGHE FURLANE

TOTAL SPORTELISCJ LENGHE SLOVENE

TOTAL SPORTELISCJ LENGHE TODESCJE

TOTAL SPORTELISCJ

Font: Servizi identitats linguistichis, culturals e coregjonai tal forest
Regjon Fritl - Vigniesie Julie



2001 2002 2003 2004 2005
6 furlan 6 furlan 5 furlan 6 furlan 6 furlan
2 sloven 2 sloven 2 sloven 2 sloven 2 sloven
1 todesc 1 todesc 1 todesc 1 todesc 1 todesc
1 sloven 1 sloven 1 sloven 1 sloven
1 todesc 1 todesc 1 todesc 1 todesc

1 furlan 1 furlan
1 sloven 1 sloven
1 sloven
1 furlan
1 sloven
1 todesc
6 furlan 6 furlan 6 furlan 6 furlan
4 sloven 4 sloven 4 sloven 4 sloven
2 todesc 2 todesc 2 todesc 2 todesc

7 furlan

13 furlan

13 furlan

16 furlan

23 furlan

1 furlan

1 furlan

2 furlan

1 sloven 3 sloven 3 sloven 2 sloven
2 sloven 1 sloven 2 sloven 3 sloven 2 sloven
3 sloven 2 sloven 3 sloven 5 sloven

1 furlan 1 furlan 1 furlan 1 furlan 1 furlan
1 sloven 1 sloven 1 sloven 1 sloven 1 sloven
2 furlan 2 furlan 2 furlan 3 furlan 3 furlan
1 sloven 1 sloven 2 sloven 3 sloven 2 sloven
4 todesc 4 todesc 3 todesc 5 todesc 4 todesc

16 28 29 35 41

7 14 19 22 18

8 7 10 7

29 50 55 67 66

